
O‘ZBEKISTONDA SPORT FEDERATSIYALARI 
VA ASSOTSIATSIYALARINI SAMARALI 
BOSHQARISH TIZIMINI MODERNIZATSIYA 
QILISH YO‘LLARI

Umed Farmonkulovich Radjabov
O‘zbekiston davlat jismoniy tarbiya va sport universiteti mustaqil tadqiqotchisi

Annotatsiya. Mazkur maqolada O‘zbekistonda sport federatsiyalari va assotsiatsiyalarini boshqarish tizimini modernizatsiya 
qilishning nazariy va amaliy jihatlari tahlil qilinadi. Sport tashkilotlari boshqaruvining institutsional mexanizmlari, strategik 
rejalashtirish tizimi, moliyaviy boshqaruv, raqamli monitoring hamda marketing kommunikatsiyalarining o‘rni ilmiy asosda 
o‘rganildi. Tadqiqot davomida sport federatsiyalari faoliyatini samarali tashkil etishning zamonaviy yondashuvlari tahlil 
qilinib, boshqaruv tizimini modernizatsiya qilishga qaratilgan konseptual model ishlab chiqildi. Tadqiqot natijalariga ko‘ra 
sport federatsiyalarining boshqaruv tizimini takomillashtirish bo‘yicha ilmiy-amaliy tavsiyalar ishlab chiqildi.

Kalit soʻzlar: sport federatsiyasi, sport boshqaruvi, modernizatsiya, sport menejmenti, strategik boshqaruv, raqamli 
monitoring, sport siyosati, sport marketingi.
Abstract. This article analyzes the theoretical and practical aspects of modernizing the management system of sports 
federations and associations in Uzbekistan. The institutional mechanisms of sports organization management, strategic 
planning systems, financial management, digital monitoring, and the role of marketing communications are examined on 
a scientific basis. The study analyzes modern approaches to the effective organization of sports federations’ activities and 
develops a conceptual model aimed at modernizing the management system. Based on the research results, scientific 
and practical recommendations for improving the management system of sports federations are proposed.

Key words: sports federation, sports governance, modernization, sports management, strategic management, digital 
monitoring, sports policy, sports marketing.
Аннотация. В данной статье анализируются теоретические и практические аспекты модернизации системы 
управления спортивными федерациями и ассоциациями в Узбекистане. Научно исследованы институциональные 
механизмы управления спортивными организациями, система стратегического планирования, финансовое 
управление, цифровой мониторинг, а также роль маркетинговых коммуникаций. В ходе исследования 
проанализированы современные подходы к эффективной организации деятельности спортивных федераций 
и разработана концептуальная модель модернизации системы управления. По результатам исследования 
предложены научно-практические рекомендации по совершенствованию системы управления спортивными 
федерациями.

Ключевые слова: спортивная федерация, управление спортом, модернизация, спортивный менеджмент, 
стратегическое управление, цифровой мониторинг, спортивная политика, спортивный маркетинг.

K I R I S H 
Sport sohasi bugungi kunda jamiyatning muhim ijtimoiy institutlaridan biri sifatida qaraladi. U nafaqat 

sog‘lom turmush tarzini shakllantirish, balki yosh avlodni tarbiyalash, milliy birlikni mustahkamlash hamda 
davlatning xalqaro nufuzini oshirishda ham muhim rol o‘ynaydi. Shu sababli sport tashkilotlarini samarali 
boshqarish masalasi davlat siyosatining ustuvor yo‘nalishlaridan biri hisoblanadi.

Xususan, sport infratuzilmasini rivojlantirish, professional sportchilarni tayyorlash tizimini takomillashtirish 
hamda sportni ommalashtirishga qaratilgan qator davlat dasturlari qabul qilingan. Sport federatsiyalari va 
assotsiatsiyalari sport tizimining asosiy boshqaruv institutlari hisoblanadi. Ular sport turlarini rivojlantirish, 
sportchilarni tayyorlash, milliy terma jamoalarni shakllantirish hamda xalqaro sport tashkilotlari bilan hamkorlik 
qilish kabi muhim vazifalarni bajaradi.

Shu bilan birga, zamonaviy global sport tizimi sport federatsiyalarini boshqarishda yangi yondashuvlarni 
talab qilmoqda. Xususan, boshqaruv tizimini raqamlashtirish, strategik boshqaruv mexanizmlarini joriy etish, 
moliyaviy boshqaruv samaradorligini oshirish hamda marketing kommunikatsiyalarini rivojlantirish muhim 
ahamiyat kasb etmoqda.

O‘zbekistonda mustaqillik yillarida sport sohasini rivojlantirish borasida keng ko‘lamli islohotlar amalga 
oshirildi. Bugungi kunda mamlakatimizda jismoniy mashg‘ulotlar bilan shug‘ullanuvchi aholi qatlami yildan-yilga 
ortib bormoqda. O‘zbekiston Respublikasi Prezidenti huzuridagi Davlat statistika agentligining uy xo‘jaliklari 
tanlama kuzatuvlari dastlabki ma’lumotlariga ko‘ra, 2024-yil holatida jismoniy mashg‘ulotlar bilan shug‘ullanuvchi 
shaxslar ulushi 63,8 % ni tashkil etgan bo‘lib, shundan erkaklar — 69,1 %, ayollar esa 58,5 % ni tashkil etgan.

1-jadval. O‘zbekistonda 2020-2024 yillarda jismoniy tarbiya va sport bilan shug‘ullanuvchi shaxslar ulushi1

Hududlar 2020-yil 2021-yil 2022-yil 2023-yil 2024-yil

Qoraqalpog‘iston Respublikasi 70,0 72,4 72,7 73,1 73,6

Andijon viloyati 57,1 56,1 56,8 63,9 64,7

Buxoro viloyati 61,8 62,6 63,2 63,0 63,2

Jizzax viloyati 60,5 60,7 61,1 68,0 68,2

Qashqadaryo viloyati 66,5 66,4 67,2 65,9 66,1

Navoiy viloyati 63,7 64,5 65,1 71,1 69,7

Namangan viloyati 69,4 69,6 69,2 64,1 63,6

Samarqand viloyati 62,0 61,9 61,5 62,9 63,2

Surxondaryo viloyati 60,7 60,4 61,6 67,2 67,3

Sirdaryo viloyati 62,1 63,8 65,1 54,8 54,5

Toshkent viloyati 52,6 51,6 52,6 56,9 57,1

Farg‘ona viloyati 53,6 54,0 55,8 53,4 53,6

Xorazm viloyati 49,8 50,2 51,8 72,5 73,1

Toshkent shahri 71,7 75,3 71,4 63,7 63,9

Respublika boʻyicha jami: 61,2 61,8 62,3 63,7 63,8

1-jadval ma’lumotlaridan ko‘rinib turibdiki, 2024-yil davomida mamlakatimiz aholisining 63,8 foizi jismoniy 
mashg‘ulotlar bilan shug‘ullanuvchi shaxslar ulushini tashkil etgan. Hududlar kesimida eng yuqori ko‘rsatkich 
Qoraqalpog‘iston Respublikasida — 73,6 foiz, eng quyi ko‘rsatkich esa Farg‘ona viloyatida — 53,6 foizni tashkil 
etgan.

2020–2024-yillar davomida mamlakatimiz aholisining jismoniy mashg‘ulotlar bilan shug‘ullanish darajasi 
bo‘yicha tahlillar shuni ko‘rsatadiki, eng yuqori ko‘rsatkich 2021-yilda Toshkent shahrida — 74,3 foizni tashkil 
etgan. Eng past ko‘rsatkich esa 2020-yilda Xorazm viloyatida — 49,8 foiz darajasida qayd etilgan.

M A V Z U G A  O I D  A D A B I Y O T L A R  S H A R H I 
Sport federatsiyalari va assotsiatsiyalarini boshqarish tizimini takomillashtirish masalasi sport menejmenti 

hamda sport siyosati sohasidagi muhim ilmiy yo‘nalishlardan biri hisoblanadi. Jahon tajribasi shuni ko‘rsatadiki, 
sport tashkilotlarining samarali faoliyati ko‘p jihatdan ularning boshqaruv tizimi samaradorligiga bog‘liq.

1	 Jismoniy tarbiya va sport rivojlanishining asosiy ko‘rsatkichlari/ O‘zbekiston Respublikasi Prezidenti huzuridagi Statistika agentligi 
statistika byulletenining 2020-2024 yy. bo‘yicha muallif tamonidan tayyorlangan.

Xorijiy ilmiy tadqiqotlarda sport federatsiyalarini boshqarish masalalari asosan sport menejmenti, 
sport siyosati va sport tashkilotlarining institutsional rivojlanishi nuqtai nazaridan o‘rganilgan. Jumladan, B. 
Houlihan va M. Green sport siyosati hamda sport tashkilotlari boshqaruvini davlat boshqaruvi tizimi bilan 
uzviy bog‘liq holda tahlil qilib, sport federatsiyalarining samarali faoliyati strategik boshqaruv va institutsional 
muvofiqlashtirishga asoslanishini ta’kidlaydilar [1]. Ularning fikricha, sport federatsiyalarining faoliyati davlat 
siyosati, sport infratuzilmasi hamda moliyaviy resurslar bilan chambarchas bog‘liq.

Sport menejmenti sohasidagi yetakchi tadqiqotchilardan biri hisoblangan R. Hoye sport tashkilotlarini 
boshqarish tizimining samaradorligi bir qator omillarga, jumladan tashkiliy tuzilma, strategik boshqaruv, moliyaviy 
boshqaruv hamda kommunikatsiya tizimining rivojlanganligiga bog‘liqligini ta’kidlaydi [2]. Uning tadqiqotlarida 
sport federatsiyalari boshqaruvida shaffoflik, hisobdorlik va strategik rejalashtirish muhim boshqaruv tamoyillari 
sifatida ko‘rsatilgan.

Sport boshqaruvi nazariyasini rivojlantirishda V. Platonovning ilmiy ishlari ham alohida ahamiyatga ega. U 
sport tizimini rivojlantirishda sport tashkilotlari boshqaruvining ilmiy asoslangan strategiyalarini ishlab chiqish 
zarurligini ta’kidlab, sport federatsiyalari faoliyatining samaradorligi sportchilarni tayyorlash tizimi bilan uzviy 
bog‘liq ekanligini ko‘rsatadi [3].

So‘nggi yillarda sport boshqaruvi sohasida raqamli texnologiyalardan foydalanish masalalari ham ilmiy 
tadqiqotlarda keng yoritilmoqda. Xususan, zamonaviy sport menejmenti konsepsiyalarida raqamli monitoring 
tizimlari sport tashkilotlari faoliyatini samarali boshqarish va tahlil qilishda muhim vosita sifatida qaralmoqda.

O‘zbekistonda sport boshqaruvi muammolari bo‘yicha olib borilgan ilmiy tadqiqotlarda sport tizimini 
rivojlantirishning tashkiliy-huquqiy asoslari, sport infratuzilmasini rivojlantirish hamda sport menejmentini 
takomillashtirish masalalari o‘rganilgan. Jumladan, Sh. Xonkeldiyev sport boshqaruvi tizimini takomillashtirishda 
davlat va jamoat tashkilotlari o‘rtasidagi hamkorlikni rivojlantirish muhim ekanligini ta’kidlaydi [4]. A. 
Abdullayevning tadqiqotlarida esa sport menejmenti tizimini modernizatsiya qilish sport tashkilotlari faoliyati 
samaradorligini oshirishda muhim omil sifatida ko‘rsatilgan [5].

Biroq mavjud ilmiy tadqiqotlar tahlili shuni ko‘rsatadiki, sport federatsiyalari va assotsiatsiyalarini 
boshqarish tizimini kompleks modernizatsiya qilish masalalari yetarli darajada o‘rganilmagan. Ayniqsa, sport 
federatsiyalari boshqaruvini strategik rejalashtirish, moliyaviy boshqaruv, raqamli monitoring hamda marketing 
kommunikatsiyalarini yagona tizim doirasida muvofiqlashtirish masalalari alohida ilmiy tadqiqotni talab etadi.

T A D Q I Q O T  M E T O D O L O G I YA S I
Tadqiqot jarayonida quyidagi ilmiy metodlardan foydalanildi: ilmiy adabiyotlar tahlili, tizimli yondashuv, 

qiyosiy tahlil, institutsional tahlil hamda modellashtirish usuli. Tadqiqot davomida sport federatsiyalarining 
boshqaruv tizimi tahlil qilinib, ushbu tahlillar asosida boshqaruv tizimini modernizatsiya qilishga qaratilgan 
konseptual model ishlab chiqildi.

T A H L I L  V A  N A T I J A L A R
Tadqiqot natijalari sport federatsiyalari va assotsiatsiyalarini boshqarish tizimini modernizatsiya qilish 

quyidagi asosiy yo‘nalishlarda amalga oshirilishi zarurligini ko‘rsatdi.
Strategik boshqaruv tizimini rivojlantirish.
Sport federatsiyalari faoliyatini samarali tashkil etish uchun strategik boshqaruv tizimini joriy etish muhim 

ahamiyatga ega. Strategik boshqaruv sport federatsiyalarining uzoq muddatli rivojlanish maqsadlarini belgilash, 
ustuvor yo‘nalishlarni aniqlash hamda resurslardan samarali foydalanishni ta’minlashga xizmat qiladi.

Strategik boshqaruv tizimi quyidagi elementlarni o‘z ichiga oladi: sport turlarini rivojlantirish strategiyasini 
ishlab chiqish; sportchilarni tayyorlash tizimini modernizatsiya qilish; xalqaro musobaqalarda ishtirok etish 
strategiyasini ishlab chiqish; sport infratuzilmasini rivojlantirish dasturlarini ishlab chiqish. Strategik boshqaruv 
sport federatsiyalarining uzoq muddatli barqaror rivojlanishini ta’minlashga xizmat qiladi.

Moliyaviy boshqaruv tizimini takomillashtirish.
Sport federatsiyalari faoliyatining samaradorligi ko‘p jihatdan moliyaviy resurslarni boshqarish tizimiga 

bog‘liq. Tadqiqot natijalari shuni ko‘rsatadiki, sport federatsiyalarining moliyaviy barqarorligini ta’minlash uchun 
quyidagi yo‘nalishlarni rivojlantirish zarur: homiylik tizimini rivojlantirish; sport marketingi orqali qo‘shimcha 
moliyaviy manbalarni jalb qilish; grantlar va investitsiyalarni jalb qilish; moliyaviy boshqaruvda shaffoflik va 
hisobdorlikni ta’minlash. Moliyaviy boshqaruv tizimini takomillashtirish sport federatsiyalarining mustaqil va 
barqaror faoliyat yuritishini ta’minlaydi.

Raqamli boshqaruv tizimini joriy etish.
Zamonaviy sport boshqaruvi raqamli texnologiyalar bilan chambarchas bog‘liq. Tadqiqot natijalari shuni 

ko‘rsatadiki, sport federatsiyalarining boshqaruv tizimini modernizatsiya qilishda raqamli monitoring tizimlarini 
joriy etish muhim ahamiyatga ega.

Raqamli boshqaruv tizimi quyidagi imkoniyatlarni yaratadi: sportchilar natijalarini monitoring qilish; 
musobaqalar statistikasi va tahlilini yuritish; trenerlar faoliyatini baholash; sport tashkilotlari faoliyatini monitoring 
qilish. Bu esa boshqaruv qarorlarini tezkor va samarali qabul qilish imkonini beradi.

Marketing va kommunikatsiya strategiyalarini rivojlantirish.
Sport federatsiyalari faoliyatida marketing kommunikatsiyalarining rivojlanishi sportni ommalashtirish 

hamda sport brendini shakllantirishda muhim ahamiyatga ega. Marketing faoliyati quyidagi yo‘nalishlarni o‘z 
ichiga oladi: sport tadbirlarini targ‘ib qilish; ijtimoiy tarmoqlarda sport brendini rivojlantirish; ommaviy axborot 
vositalari bilan hamkorlikni rivojlantirish; sport turizmini rivojlantirish.

Hududiy sport tizimini integratsiyalash.
Sport federatsiyalari boshqaruv tizimini modernizatsiya qilishda hududiy sport tashkilotlari bilan samarali 

hamkorlikni yo‘lga qo‘yish muhim ahamiyatga ega. Hududiy integratsiya quyidagi yo‘nalishlarni o‘z ichiga 
oladi: hududiy sport maktablari faoliyatini muvofiqlashtirish; hududiy sport musobaqalarini tashkil etish; sport 
infratuzilmasini rivojlantirish; sport zaxirasini tayyorlash tizimini rivojlantirish.

Mazkur tadqiqot natijalari sport federatsiyalari va assotsiatsiyalarini boshqarish tizimini modernizatsiya 
qilish sport tizimining barqaror rivojlanishini ta’minlashda muhim omil ekanligini ko‘rsatdi. Tadqiqot davomida 
olingan natijalar mavjud ilmiy tadqiqotlar hamda xalqaro tajribalar bilan qiyosiy tahlil qilindi.

Birinchidan, tadqiqot natijalari sport federatsiyalarining samarali faoliyati strategik boshqaruv tizimining 
mavjudligi bilan chambarchas bog‘liqligini ko‘rsatdi. Xorijiy tadqiqotchilar, jumladan B. Houlihan va M. Green, 
sport siyosati hamda sport tashkilotlari boshqaruvi o‘rtasidagi o‘zaro bog‘liqlikni ta’kidlab, sport federatsiyalarining 
rivojlanishi strategik rejalashtirish va institutsional muvofiqlashtirishga asoslanishi lozimligini qayd etadi [1]. 
Tadqiqot natijalari ham ushbu fikrni tasdiqlaydi. Ya’ni sport federatsiyalarining uzoq muddatli rivojlanishini 
ta’minlash uchun strategik boshqaruv mexanizmlarini joriy etish zarur.

Ikkinchidan, sport federatsiyalarining samarali faoliyati moliyaviy boshqaruv tizimining rivojlanganligi bilan 
ham bog‘liq. Sport menejmenti sohasidagi ilmiy tadqiqotlarda sport tashkilotlarining moliyaviy barqarorligi 
ularning mustaqil faoliyat yuritishi uchun muhim omil sifatida qaraladi. Tadqiqot natijalari shuni ko‘rsatdiki, 
sport federatsiyalarida moliyaviy resurslarni boshqarish tizimini takomillashtirish, xususan homiylik mablag‘lari, 
investitsiyalar va grantlarni jalb qilish mexanizmlarini rivojlantirish muhim ahamiyatga ega. Bu esa sport 
federatsiyalarining iqtisodiy barqarorligini ta’minlash bilan birga ularning faoliyat samaradorligini oshirishga 
xizmat qiladi.

Uchinchidan, tadqiqot natijalari sport federatsiyalari boshqaruv tizimida raqamli texnologiyalardan 
foydalanish zarurligini ko‘rsatdi. Zamonaviy sport menejmenti konsepsiyalarida raqamli boshqaruv tizimlari sport 
tashkilotlari faoliyatini monitoring qilish, statistik ma’lumotlarni tahlil qilish hamda boshqaruv qarorlarini tezkor 
qabul qilish imkonini beruvchi muhim vosita sifatida qaraladi. Tadqiqot natijalariga ko‘ra, sport federatsiyalarida 
raqamli monitoring tizimlarini joriy etish sportchilar faoliyatini baholash, musobaqalar statistikasi hamda sport 
tashkilotlari faoliyatini samarali boshqarishga yordam beradi.

To‘rtinchidan, sport federatsiyalarining samarali faoliyati marketing va kommunikatsiya strategiyalarining 
rivojlanganligi bilan ham bog‘liq. Zamonaviy sport menejmenti nazariyasida sport marketingi sport 
tashkilotlarining brend imidjini shakllantirish, sport tadbirlarini ommalashtirish hamda qo‘shimcha moliyaviy 
resurslarni jalb qilishda muhim omil sifatida qaraladi. Tadqiqot natijalari shuni ko‘rsatdiki, sport federatsiyalarida 
marketing kommunikatsiyalarini rivojlantirish sport turlarini ommalashtirish hamda sportga keng jamoatchilikni 
jalb qilishga xizmat qiladi.

Beshinchidan, sport federatsiyalari boshqaruv tizimining samaradorligi hududiy sport tashkilotlari bilan 
hamkorlik darajasiga bog‘liq. Tadqiqot natijalari sport federatsiyalari va hududiy sport tashkilotlari o‘rtasidagi 
integratsiyani kuchaytirish sport tizimining barqaror rivojlanishini ta’minlashda muhim ahamiyatga ega ekanligini 
ko‘rsatdi. Hududiy sport maktablari, sport klublari hamda hududiy federatsiyalar faoliyatini muvofiqlashtirish 
sport zaxirasini tayyorlash tizimini rivojlantirishga xizmat qiladi.

Shuningdek, tadqiqot natijalari sport federatsiyalari boshqaruv tizimini modernizatsiya qilish sport sohasining 
institutsional rivojlanishini ta’minlashini ham ko‘rsatdi. Sport federatsiyalarida boshqaruv samaradorligini 
oshirish uchun zamonaviy sport menejmenti tamoyillarini joriy etish, boshqaruv jarayonlarini raqamlashtirish 
hamda strategik boshqaruv tizimini rivojlantirish zarur.

Umuman olganda, tadqiqot natijalari sport federatsiyalari va assotsiatsiyalarini boshqarish tizimini 
modernizatsiya qilish sport tizimining samaradorligini oshirish, sportchilar tayyorlash tizimini takomillashtirish 
hamda O‘zbekiston sportining xalqaro maydondagi raqobatbardoshligini oshirishga xizmat qilishini ko‘rsatdi. 
Tadqiqot doirasida sport federatsiyalari va assotsiatsiyalarini samarali boshqarish tizimini modernizatsiya 
qilishga qaratilgan konseptual model ishlab chiqildi.

1-rasm. Sport federatsiyalari va assotsiatsiyalarini samarali boshqarish tizimini modernizatsiya qilish konseptual 
modeli.

X U L O S A  V A  T A K L I F L A R
Tadqiqot natijalari asosida O‘zbekistonda sport federatsiyalari va assotsiatsiyalarini boshqarish tizimini 

modernizatsiya qilish sport tizimining samaradorligini oshirishda muhim omil ekani aniqlandi.
Birinchidan, sport federatsiyalari sport tizimining asosiy boshqaruv institutlari hisoblanadi va ularning 

faoliyati sport turlarini rivojlantirish hamda sportchilarni tayyorlash jarayonida muhim rol o‘ynaydi.
Ikkinchidan, sport federatsiyalari boshqaruv tizimini modernizatsiya qilish sport menejmentining zamonaviy 

tamoyillarini joriy etishni talab qiladi. Xususan, strategik boshqaruv, moliyaviy boshqaruv, raqamli monitoring 
hamda marketing kommunikatsiyalarini rivojlantirish muhim ahamiyatga ega.

Uchinchidan, raqamli texnologiyalarni sport federatsiyalari faoliyatiga joriy etish boshqaruv samaradorligini 
oshirish, sportchilar faoliyatini monitoring qilish hamda sport tashkilotlari faoliyatini tahlil qilish imkonini beradi.

To‘rtinchidan, sport federatsiyalari faoliyatida marketing kommunikatsiyalarini rivojlantirish sportni 
ommalashtirish hamda sport brendini shakllantirishga xizmat qiladi.

Beshinchidan, sport federatsiyalari va hududiy sport tashkilotlari o‘rtasida samarali hamkorlikni yo‘lga 
qo‘yish sport tizimining kompleks rivojlanishini ta’minlaydi.

Shunday qilib, sport federatsiyalari boshqaruv tizimini modernizatsiya qilish sport sohasining barqaror 
rivojlanishini ta’minlash, sportchilarni tayyorlash tizimini takomillashtirish hamda O‘zbekiston sportining xalqaro 
maydondagi raqobatbardoshligini oshirishga xizmat qiladi.

